
O IES Miraflores deseñou no 2017 un proxecto de carreira popular, “A Carreira  da 

Luz”, co fin de realizar unha actividade deportiva, á vez que solidaria, e que involucrase 

ao maior número de persoas de todas as idades e non só de Oleiros, senón tamén das 

localidades da contorna.  

O curso pasado o centro retomou con gran ilusión esta iniciativa tan gratificante, 

por todos os valores solidarios, deportivos e de convivencia que conleva, despois da 

paréntese obrigada por mor da pandemia vivida a nivel mundial. 

Ao longo destas cinco pasadas edicións levamos, grazas á solidariedade e 

colaboración de toda a comunidade educativa do IES Miraflores e dos seus arredores, 

unha “raiola de LUZ e de esperanza” a diversas zonas moi necesitadas dos diferentes 

continentes: Guinea Bissau, Guatemala, Nepal, la India... 

Nesta ocasión, dende o IES Miraflores traballaremos a prol da asociación 

Operación Pangono Pangono que, como a define o propio grupo de profesionais de 

perfil técnico que a compoñen (enxeñeiros, frigoristas, electricistas…), non é unha ONG 

(nin pretende selo). O seu obxectivo é mellorar a vida da xente e, en especial, dos que 

menos teñen realizando os traballos que saben facer, de aí que a idea dun mundo 

mellor impere en cada proxecto no que se embarcan. 

Moitos dos promotores da Operación Pangono Pangono adícanse 

profesionalmente á docencia como profesoras e profesores de Formación  Profesional 

en centros públicos de Galicia e realizan o seu traballo de maneira voluntaria. Escoitan 

as necesidades de implantación ou mellora nas instalacións (electricidade, 

informática...) das entidades coas que colaboran e tratan de resolvelas co menor custo 

posible para a mesma e, se é posible, a custo cero. 

Logo de coñecer o inmenso traballo que realiza a Fundación Esteban Vigil por 

todo o mundo e, concretamente, no pequeno país africano de Malawi, este grupo de 

profesionais decidiu centrar os seus esforzos e traballos en axudar a esta organización 

na súa loita contra a pobreza. Actualmente, Operación Pangono Pangono ten en 

marcha o Proxecto “MiniVan Área 49” co que pretenden dotar dun Minibus propio  

ás mozas estudantes da residencia “Amai María”, da Área 49 de Lilongwe (Malawi), 

para que estas poidan desprazarse e continuar coa súa formación nas escolas de 

secundaria e universidades da capital de Malawi evitando, así, o acoso sexual, os 

retrasos, os excesivos prezos ou as frecuentes molladuras na época de choivas.  

E é aquí onde xurde, unha vez máis, esa liña de conexión e colaboración do IES 

Miraflores dado que unha das máximas do centro educativo é, sen dúbida, educar en 

valores e inculcar boas prácticas como a cooperación e a solidariedade con aquelas 

persoas que máis sofren. 

Se temos en conta que se di que cada alancada que se dá nunha carreira é un 

grande paso para a túa mellor versión como persoa e que na lingua chichewa (a 

maioritaria en Malawi) “pangono pangono” pódese traducir como “pouco a pouco”, a 

motivación de correr (ou de colaborar na medida das posibilidades de cada un/ha) por 

unha boa causa sabendo que o teu esforzo vai contribuír a mellorar “pouco a pouco” a 

vida doutras persoas fai que o éxito estea garantido. 

   En consecuencia, calza as túas deportivas e ponte a camiseta da solidariedade 

que o proxecto “MiniVan Área 49”, a través da Operación Pangono Pangono, está en 

marcha! e con ela a VI Carreira da Luz!!!

2.- OPERACIÓN PANGONO PANGONO – PROXECTO “MINIVAN ÁREA 49” 

 

Malawi é un pequeno país do sueste africano que, a pesar da súa pobreza (está 

actualmente entre os 10 países máis pobres do mundo), é un dos máis densamente 

poboados de África (20 millóns de persoas no 2020). O país non conta con ningunha fonte 

de riqueza natural (petróleo, carbón, ouro, coltán….) pero, paradoxicamente, esta pobreza 

propiciou que o país non se vira afectado por cruentas guerras no século pasado, como é 

o caso do seu veciño Mozambique. 

 

-  

 

A pobreza do país, xunto con enfermidades como a SIDA, golpea especialmente ás 

persoas máis vulnerables, a infancia e as mulleres. Grazas ao esforzo realizado nos últimos 

anos, conseguiuse acadar unha taxa na finalización dos estudos primarios do 75%. Aínda 

así, nos estudos de secundaria a taxa de finalización non supera o 50%, sendo unha 

minoría as mozas que conseguen rematar ditos estudos.  

Na Área 49 de Lilongwe, capital de Malawi, atópase a residencia para mozas 

estudantes de ensino secundario e universitario “Amai María”, xestionada polas misioneiras 

de María Mediadora. 

A residencia facilítalle a 70 mozas malawianas a posibilidade de continuar os seus 

estudos de secundaria e universitarios na capital do país. Esta é unha moi boa oportunidade 

para elas xa que é moi complicado para as nenas e mozas de Malawi o acceso ás aulas e 

á unha formación que lles brinde a posibilidade dun futuro mellor.  

Cada día, as estudantes teñen que desprazarse desde a residencia ás súas escolas 

e universidades, que se atopan repartidas por distintas Áreas (barrios) da cidade. O 

transporte público en Lilongwe é moi precario e realízase en “Matolas” (camionetas de 

cabina aberta) ou “MiniVans” (Minibuses) privadas, sempre moi ateigadas de xente. De 

feito, as MiniVans e as Matolas non teñen horarios fixos, xa que non comezan o 

traxecto/ruta ata que se ocupan todas as prazas, e poden deterse en calquera lugar á 

espera de ter suficientes pasaxeiras e pasaxeiros que fagan que o desprazamento sexa 

rendible. 

Tanto nas MiniVans como nas Matolas, e especialmente nestas últimas, os 

accidentes son frecuentes debido tanto á falta de mantemento dos vehículos como á falta 

de medidas de seguridade, o que trae consigo que Malawi sexa un dos países do mundo 

con maior mortalidade nas estradas.  

A pesar do precario tanto de vehículos como das frecuencias das rutas, o prezo por 

usar as MiniVans ou Matolas é moi alto para a capacidade económica da xente malawiana.  

Hai que ter en conta que o custo do combustible en Malawi é similar ao do noso país, 

o que trae consigo un desmesurado prezo dos billetes e que motiva que as estudantes non 

teñan cartos suficientes moitas veces para pagar a viaxe.  

Como consecuencia de que as MiniVans e Matolas vaian sempre ateigadas para 

“facer rendible” o desprazamento, as mozas sofren acotío acoso sexual, especialmente as 

máis novas.  

Ademais, en contra do que se pensa, en Malawi chove con moita intensidade na 

época de choivas, de novembro a marzo, e as mozas, ben para evitar o acoso sexual ou 

ben por non dispor de cartos para a viaxe, prefiren mollarse e ir andando. 

Se aínda así optan por viaxar nas MiniVans, a falta de frecuencias fixas para as rutas 

provoca que moitas veces as estudantes non cheguen a tempo ás súas escolas, afectando 

dun xeito importante ao seu rendemento escolar.  

 

Dotar a residencia de mozas estudantes “Amai María”, da Área 49 de Lilongwe, 

dunha MiniVan propia é o actual proxecto da Operación Pangono Pangono que 

permitiría o desprazamento destas ás súas respectivas escolas sen ter que compartir o 

vehículo, evitando o acoso sexual e dun xeito moito máis económico que os prezos das 

MiniVAns de uso compartido. Tamén permitiría adaptar os horarios dos desprazamentos 

ao seu horario escolar, o que diminuiría o absentismo. 

A maiores, a MiniVan da Área 49 tamén podería usarse nos outros centros dos que 

dispoñen as misioneiras en Malawi: o hospital de Mlale e o orfanato de Chezi. Ningún destes 

centros dispón dun vehículo similar polo que sería de moita utilidade para os 

desprazamentos de nenas, nenos ou doentes entre os distintos centros das misioneiras. 

3.- ORGANIZACIÓN 

3.1.- OBXECTIVOS 

O proxecto aséntase nos seguintes obxectivos: 

 MÁXIMA PARTICIPACIÓN – MÁXIMA RECADACIÓN: Con esta iniciativa preténdese 

colaborar, a través da achega de fondos, no proxecto “MiniVan Área 49” da Operación 

Pangono Pangono polo que o obxectivo é acadar a máxima participación para 

conseguir unha maior recadación. 

 NENAS, NENOS, NAIS E PAIS: A actividade está dirixida á rapazada e aos adultos 

en xeral, independentemente do seu nivel e condición física. A previsión é que unha 

boa parte dos     participantes sexan cativos e cativas de centros educativos e de clubs 

da comarca e que participen acompañados/as dos seus proxenitores e/ou 

adestradores/as. 

 CARREIRA NOCTURNA: A elección do horario busca de maneira intencionada que 

a proba sexa nocturna coa intención de diferenciarse doutro tipo de probas populares 

que se organizan na contorna próxima. Procúrase que supoña un “aliciente” que 

incremente a participación. 

 CORRER É DOADO: Como actividade, escolleuse unha carreira porque “correr" é 

unha habilidade humana de carácter natural que non supón ningún tipo de limitación 

por motivos de aprendizaxe técnico ou experiencia previa dos/as participantes, non 

require o coñecemento de normas e regulamentos complexos, non acostuma ter 

ningunha connotación de xénero (rapazas e rapaces inclúen carreiras nas súas 

actividades cotiás e deportivas) e está aceptado universalmente como unha 

actividade saudable. 

En resumo, como o obxectivo principal é a organización dunha actividade con fins 

solidarios para recadar fondos para contribuír co proxecto da Operación Pangono 

Pangono, a actividade  realízase en forma de carreira nocturna, de carácter popular, para 

todas as idades, con distancias e trazados accesibles e cunha cota de inscrición reducida 

para lograr a máxima participación.

3.2.- CARACTERÍSTICAS DA PROBA 

 ENTIDADE ORGANIZADORA: IES MIRAFLORES (Q-1500255-C) 

Avda. Miguel Hernández, 8. 15173 Oleiros (A Coruña).  Tfno: 881/880845; email: 

ies.miraflores@edu.xunta.gal 

 DATA: Venres 26 de abril de 2024, de 20:00 a 22:00 h. 

 LUGAR DA PROBA: Polígono industrial de Iñás (Oleiros): Rúa Barbanza, Rúa 

Salnés, Rúa Soneira e Rúa Silvas. 

 

HORA 

SAÍDA 
CATEGORÍA ANO NACEMENTO 

DISTANCIA 
APROX. 

20:00 BIBERÓNS 2021 e post. 25 m 

20:05 PITUFOS/AS 2019 e 2020 100 m 

20:10 PREBENXAMÍNS 2017 e 2018 300 m 

20:15 BENXAMÍNS 2015 e 2016 400 m 

20:20 ALEVÍNS 2013 e 2014 800 m 

20:30 ENTREGA DE PREMIOS CATEGORÍAS INFERIORES E SORTEO 

20:45 
INFANTIL 2011 e 2012 

1.500 m 
CADETE 2009 e 2010 

21:00 
XUVENIL 2007 e 2008 

3 Km 
          XUNIOR 2005 e 2006 

21:20 

PROMESA 2002, 2003 e 2004 

6 Km 
SENIOR 2001 a 34 anos 

VETERANO/A 35-45 anos 

SÚPER VETERANO/A 46 en adiante 

22:00 ENTREGA DE PREMIOS CATEGORÍAS SUPERIORES E SORTEO 

 

Os horarios poderán sufrir modificacións.  

Rogamos aos/ás participantes que estean pendentes do transcorrer das probas previas. 

3.3.- INSCRICIÓNS 

PROCEDEMENTO: 

 ON LINE: A través do formulario da páxina web do centro: 

https://www.edu.xunta.gal/centros/iesmiraflores/?q=node/1318, segundo as indicacións, 

e sendo imprescindible achegar o resgardo de ingreso/transferencia a través do propio 

formulario. 

Nº de conta IES Miraflores (ABANCA): ES08 2080 0064 9230 4001 6160 

Incidencias de inscrición: carreiradaluz@iesmiraflores.gal 

Ata o XOVES, 25 de ABRIL de 2024, ás 23:59h 

 

 PRESENCIAL: No IES Miraflores, os días 23, 24 e 25 de abril, de 10:10 a 12:30h: 

Avda. Miguel Hernández, 8. 15173 Oleiros (A Coruña). Tfno: 881/880845 

Entregando importe en efectivo ou resgardo de ingreso/transferencia 

 

 INSCRICIÓN DE ASOCIACIÓNS E CLUBS: Poderán tramitarse conxuntamente 

enviando un listado e xustificante de pago a: carreiradaluz@iesmiraflores.gal 

 

DE XEITO EXCEPCIONAL, PODERANSE REALIZAR INSCRICIÓNS HASTA 2 HORAS 

ANTES DO INICIO DA PROBA. 

 

IMPORTE DAS INSCRICIÓNS: 

– MENORES DE 18 ANOS: DONATIVO DE 6€. 

– A PARTIR DE 18 ANOS (CUMPRIDOS O 26/04/2024): DONATIVO DE 12€. 

 

 

DONACIÓN VOLUNTARIA A BENEFICIO DO PROXECTO DA  OPERACIÓN PANGONO 

PANGONO: 

 Nº de conta IES Miraflores (ABANCA): ES08 2080 0064 9230 4001 6160 

 

3.4.- RECOLLIDA DE DORSAIS E CAMISETAS 

Venres, 26 de abril de 2024, a partir das 19:00h, no lugar de realización da carreira e ata 

30 minutos antes do inicio de cada proba. 

4.- DOSSIER DE PRENSA 

I EDICIÓN 2017 

WWW.21NOTICIAS.COM (22/02/2017) 
http://www.21noticias.com/2017/02/43498/ 

 

 

 

EL NOTICIERO DE ARTEIXO (08/03/2017) 
http://elnoticierodearteixo.com/not/29809/i-edicion-de-carrera-de-la-luz-ies-
miraflores/ 

LA OPINIÓN CORUÑA (11/03/2017) 
http://www.laopinioncoruna.es/gran-coruna/2017/03/05/miraflores-llevara-luz- 
guinea/1158651.html 

 

RADIO CORUÑA. CADENA SER. (10/03/2017) 
http://cadenaser.com/emisora/2017/03/10/radio_coruna/1489150168_297657.html 

LA OPINIÓN CORUÑA (11/03/2017) 
http://www.laopinioncoruna.es/gran-coruna/2017/03/11/exito-carrera-luz- 
miraflores/1160669.html 

 

 

LA OPINIÓN CORUÑA (12/03/2017) 
http://www.laopinioncoruna.es/gran-coruna/2017/03/12/1170-euros-
carrera- luz/1160950.html 
 

 



13 

 

 

II EDICIÓN 2018 

LA VOZ DE GALICIA. (06/03/2018) 
https://www.lavozdegalicia.es/noticia/coruna/2018/03/06/carrera-luz-ies-
miraflores- ayudara-construir-escuela-nepal/00031520357775828703667.htm 

LA OPINIÓN CORUÑA (07/03/2018) 
https://www.laopinioncoruna.es/gran-coruna/2018/03/07/oleiros-acoge-16-marzo- 
carrera/1270061.html 

LA VOZ DE GALICIA. (16/03/2018) 
https://www.lavozdegalicia.es/noticia/coruna/oleiros/2018/03/16/segunda-
carrera-luz- ies-miraflores/0003_201803H16C11997.htm 

III EDICIÓN 2019 

LA VOZ DE GALICIA (29/03/2019) 
https://www.lavozdegalicia.es/noticia/coruna/oleiros/2019/03/29/ies-
miraflores- promueve-hoy-tercera-edicion-carrera-
luz/0003_201903H29C7992.htm 

EL NOTICIERO DE ARTEIXO (21/03/2019) 
https://elnoticierodearteixo.com/art/35511/iii-edicion-de-carrera-de-la-luz 

IV EDICIÓN 2020 

LA VOZ DE GALICIA (06/03/2020) 
https://www.lavozdegalicia.es/noticia/coruna/2020/03/06/carrera-solidaria-luz-
toma- poligono-inas/0003_202003H6C109910.htm 

LA OPINIÓN CORUÑA (04/03/2020) 
https://www.laopinioncoruna.es/gran-coruna/2020/03/04/instituto-miraflores-
organiza- viernes-iv-23587846.html 

 

 

LA VOZ DE GALICIA (04/03/2020) 
https://www.lavozdegalicia.es/noticia/coruna/coruna/2020/03/03/solidaridad- 
nocturna/00031583254023600767147.htm 

V EDICIÓN 2023 

NOTICIAS CORUÑA (21-03-2023) 
https://noticiascoruna.es/vuelve-la-carrera-de-la-luz-solidaria-con-la-fundacion-diego-
gonzalez-rivas/ 

EL IDEAL GALLEGO (21-2-2023) 
https://www.elidealgallego.com/articulo/oleiros/vuelve-oleiros-carrera-luz-solidaria-
fundacion-diego-gonzalez-rivas-4222056 

QUINCEMIL (09-05-2023) 
https://www.elespanol.com/quincemil/articulos/economia/un-instituto-de-oleiros-a-coruna-
recauda-6-100-euros-para-la-fundacion-diego-gonzalez-rivas 
 

 


